
SOALAN LAZIM (FAQ) 

BERKAITAN PENYELENGGARAAN SEKOLAH DAN INSTITUSI KPM 
BERIKUTAN PELAKSANAAN PERINTAH KAWALAN PERGERAKAN (PKP) 

PENUH - TOTAL LOCKDOWN (TLD) FASA 1  
MULAI 1 JUN 2021 HINGGA 14 JUN 2021 

 

 
Soalan lazim (FAQ) bagi kerja penyelenggaraan institusi pendidikan Kementerian 
Pendidikan Malaysia (KPM) berpandukan SOP sektor pembinaan yang dikeluarkan 
oleh Majlis Keselamatan Negara (MKN) yang dikemaskini pada 31 Mei 2021 
 

BIL. SOALAN JAWAPAN 
 

Penyelenggaraan dan Pembaikan Kritikal 

1.  Apakah yang dimaksudkan 

penyelenggaraan dan 

pembaikan kritikal? 

Kerja-kerja penyelenggaraan dan pembaikan 

kritikal yang mana jika sekiranya tidak 

diteruskan boleh mendatangkan bahaya atau 

kemudaratan kepada pekerja, orang awam 

atau persekitaran seperti disenaraikan oleh  

YB Menteri Kanan Kerja Raya dalam siaran 

media Kementerian Kerja Raya (KKR) 

bertarikh 30 Mei 2021 meliputi: 

 

i. Penyelenggaraan dan pembaikan 

cerun, jalan raya, jambatan, kawalan 

pengurusan trafik (Traffic Management 

Control), dan lampu isyarat; 

ii. Pemeriksaan berkala dan pembaikan 

lif/ travelator/ escalator dan lain-lain 

peralatan mekanikal dan elektrikal 

yang kritikal; 

iii. Pembaikan, penyelenggaraan dan 

naik taraf fasiliti di premis-premis 

perkhidmatan kritikal; 

iv. Kerja-kerja penyelenggaraan, 

pembersihan dan pengeringan air 

bertakung; 

v. penyemburan racun serangga di tapak 

bina bagi mengelakkan pembiakan 

nyamuk Aedes dan lain-lain haiwan 

perosak; 

vi. Pembaikan dan penyelenggaraan 

landasan keretapi seperti MRT, LRT, 

komuter,single/ double track dan 

projek rel; 

vii. Pembaikan kediaman perseorangan; 

dan 

viii. Pembinaan Bailey Bridge di lokasi 

jambatan roboh. 

2.  Adakah sekolah dan 
Institusi Pendidikan KPM 
dikategorikan sebagai 
premis perkhidmatan perlu 
(essential service)/ kritikal? 
 

Tidak, melainkan sekolah dan Institusi 
Pendidikan KPM dengan kriteria seperti berikut: 
 

i. Premis yang berasrama dan 
berpenghuni semasa tempoh PKP 
Penuh- TLD Fasa 1 dilaksanakan; atau 

ii. Premis yang diwartakan sebagai fasiliti 
perkhidmatan kritikal oleh MKN. 

 

3.  Adakah kerja-kerja 
penyelenggaraan yang 
telah dirancang awal boleh 
diteruskan dalam tempoh 
Perintah Kawalan 
Pergerakan (PKP) Penuh- 
Total Lockdown (TLD) Fasa 
1? 
 

Semua kerja-kerja penyelenggaraan dan 
pembaikan yang tidak ditakrifkan kritikal 
sebagaimana dijelaskan oleh Majlis 
Keselamatan Negara (MKN) dan KKR 
perlu ditangguhkan sehingga arahan 
terkini diterima.  

4.  Bagaimana prosedur dan 
kaedah pelaksanaan kerja-
kerja penyelenggaraan 
kritikal dalam tempoh ini? 
 

Prosedur dan kaedah pelaksanaan kerja-kerja 
penyelenggaraan kritikal  dalam tempoh PKP 
TDL adalah seperti berikut: 
 

i. Perlu mendapat sokongan/persetujuan 
dari KPM; 

ii. Pihak kontraktor perlu mendaftarkan 
permohonan kebenaran beroperasi 
sektor pembinaan bagi tempoh Perintah 
Kawalan Pergerakan (PKP) Penuh 
melalui Covid19 Intelligent Management 
System (CIMS) 3.0 yang diuruskan oleh 
Kementerian Perdagangan 
Antarabangsa dan Industri (MITI) di 
notification.miti.gov.my bermula 1 Jun 
2021; dan 

iii. Pematuhan SOP berkaitan pencegahan 
penularan Covid 19 oleh MKN, 
Kementerian Kesihatan Malaysia (KKM), 
dan KKR. 

5.  Bagaimana 
sokongan/persetujuan dari 
KPM dapat diperolehi 
sebelum permohonan 
kebenaran beroperasi sektor 
pembinaan bagi tempoh PKP 
Penuh dimajukan untuk 
kelulusan MITI? 
 

Sokongan/persetujuan boleh diperolehi melalui 
permohonan oleh kontraktor kepada 
PPD/JPN/Pengarah Institusi/Bahagian di KPM 
dengan mengisi: 
 
Borang Sokongan/Persetujuan Bagi 
Permohonan Pelaksanaan Penyelenggaraan 
Kerja Di Sekolah/Institusi KPM Dalam 
Tempoh Perintah Kawalan Pergerakan (Pkp) 
Penuh- Total Lockdown (Tld) Fasa 1 Mulai 1 
Jun 2021 Hingga 14 Jun 2021 
 
 

6.  Apakah Tindakan yang perlu 
dilaksanakan setelah 
mendapat kelulusan daripada 
MITI untuk melaksana kerja-
kerja penyelenggaraan? 

Pihak kontraktor perlulah: 
 

i. Memaklumkan kelulusan daripada MITI 
kepada Guru Besar/ Pengetua 
(sekolah), pegawai 
PPD/JPN/Institusi/Bahagian di KPM 
berkenaan kebenaran untuk memasuki 
kawasan premis; 

ii. Menjalankan kerja-kerja yang diluluskan 
sahaja; 

iii. Mematuhi tempoh kerja yang 
dibenarkan bagi menjalankan 
penyelenggaraan iaitu antara jam 8.00 
pagi sehingga 4.00 petang pada hari 
yang diluluskan: dan 

iv. Kerja-kerja penyelenggaraan 
dilaksanakan di bawah pemantauan 
wakil daripada pihak jabatan/ sekolah. 

 

Urusan Pra-Kontrak 

7.  Adakah perolehan dan 
pelantikan kontraktor bagi 
kerja-kerja penyelenggaraan 
dan pembaikan yang telah 
dirancang boleh diteruskan? 
 

Semua proses perolehan masih boleh 
diteruskan. 
 
Namun begitu, urusan pelantikan kontraktor 
tertakluk kepada kebolehlaksanaan Lembaga 
Perolehan (LP) atau Jawatankuasa Sebutharga 
(JKSH) bersidang sebagaimana dijelaskan 
dalam Soalan Lazim Berkaitan Perolehan 
Kerajaan Berikutan Pelaksanaan Sekatan 
Pergerakan Penuh – Total Lockdown (TLD) 
Fasa 1 mulai 1 Jun 2021 Hingga 14 Jun 2021 
bertarikh 31 Mei 2021 yang dikeluarkan oleh 
Perbendaharaan Malaysia.  
(https://1pp.treasury.gov.my/) 

 
 
 
 

https://1pp.treasury.gov.my/


 
 

4 
 

8.  Bolehkah tender/sebut harga 
diiklankan/dipelawa dalam 
tempoh TLD Fasa 1? 

Iklan Baharu 
Tender/sebut harga boleh diiklankan/ dipelawa 
bagi memastikan Perancangan Perolehan 
Tahunan (PPT) 2021 termasuk semua program/ 
projek yang diumumkan oleh Kerajaan dari 
semasa ke semasa dapat dilaksanakan. Agensi 
perlu memastikan tempoh tutup iklan 
tender/sebut harga yang munasabah iaitu 
selepas tempoh TLD Fasa 1 berakhir bagi 
membolehkan syarikat tiada halangan untuk 
menyertai tender/sebut harga tersebut. 
 

Telah iklan 
Agensi boleh melanjutkan tempoh iklan/ 
pelawaan sekiranya perlu. Kuasa pelanjutan 
tarikh tutup iklan tender/sebut harga yang 
sedang diiklankan terletak kepada Ketua 
Jabatan. 

 

9.  Adakah tempoh sah laku 
bagi tender dan sebut harga 
yang ditangguhkan boleh 
dilanjutkan dalam tempoh 
TLD Fasa 1? 
 

Tempoh sah laku tender dan sebut harga yang 
masih berkuat kuasa boleh dilanjutkan sekiranya 
perlu setelah mendapat kelulusan Pengerusi LP 
/ JKSH. Kelulusan pelanjutan tempoh boleh 
menggunakan apa jua media komunikasi yang 
pantas seperti e-mel dan lain-lain. 
 

 

Penyelenggaraan Berkontrak Semasa 

10.  Adakah pelaksanaan 
kontrak perkhidmatan atau 
kerja sedia ada yang sedang 
berjalan boleh diteruskan 
dalam tempoh PKP Penuh-
TLD Fasa 1? 

Kontrak perkhidmatan atau kerja sedia ada yang 
sedang berjalan boleh diteruskan jika memenuhi 
kategori sebagai perkhidmatan perlu (rujuk 
soalan 2) serta perkhidmatan kritikal yang 
meliputi kerja-kerja penyelenggaran berkala dan 
pembaikan berkaitan: 
 

i. Sistem Lif; 
ii. Sistem Pencegah Kebakaran; 
iii. Sistem Bekalan Air; 
iv. Sistem Elektrik;   
v. Sistem Komunikasi; 
vi. Kerja yang mempunyai kepentingan 

kepada masyarakat setempat seperti 
bekalan elektrik secara solar dan 
janakuasa diesel, sistem telaga tiub 
serta penyelenggaraan 
menara/infrastruktur telekomunikasi. 

Penyelenggaraan Kecemasan  

11.  Adakah penyelenggaraan 
kecemasan boleh 
dilaksanakan dalam tempoh 
PKP Penuh-TLD Fasa 1? 
 

Ya, boleh dilaksanakan. 

12.  Bagaimanakah proses 
melaksanakan kerja 
penyelenggaraan kecemasan 
dalam tempoh PKP Penuh-
TLD Fasa 1?  

Kerja-kerja kecemasan perlu mendapat 
kebenaran Pengarah JPN/Pengarah 
Institusi/Ketua Bahagian di KPM terlebih dahulu 
sebelum boleh dilaksanakan dalam tempoh PKP 
Penuh-TLD Fasa 1 tertakluk kepada kelulusan 
MITI melalui CIMS 3.0. Salinan kebenaran 
tersebut hendaklah dikemukakan kepada SUB 
BPA KPM untuk makluman dan rekod. 
 
Skop kerja yang dibenarkan meliputi 
penyelenggaraan dan pembaikan ke atas 
kerosakan fasiliti dan infrastruktur yang 
menjejaskan operasi bangunan dan akan 
menyebabkan kerosakan yang lebih besar dan 
kos lebih tinggi jika tidak dibaiki segera seperti 
kerosakan struktur bumbung. 
 
Kerja-kerja kecemasan lain turut meliputi skop 
berikut: 
 

i. Pembaikan cerun; 

ii. Kerosakan struktur (kerangka bumbung, 

rasuk dan tiang); 

iii. Pembaikan mendapan tanah yg aktif 

iv. Pembaikan peralatan sistem mekanikal 

dan elektrikal yang kritikal; dan 

v. Lain-lain kerosakan kritikal yang 

disebabkan oleh bencana dan 

kecemasan. 

 

Tanggungjawab Kontraktor Penyelenggaraan  

13.  Apakah tanggungjawab 
kontraktor penyelenggaraan 
yang melaksanakan kerja-
kerja dalam tempoh ini? 

Pematuhan kepada semua peraturan, 
prosedur operasi standard (SOP) Kawalan 
Jangkitan Covid-19 dan Perintah Kawalan  
Pergerakan (PKP) yang berkuatkuasa dari 
semasa ke semasa termasuk arahan-arahan 
berikut: 
 

i. SOP Sektor Pembinaan PKP oleh Majlis 
Keselamatan Negara dikemaskini 30 Mei 
2021; 

ii. Soalan Lazim (FAQ) berkaitan PKP 
bertarikh 25 Mei 2021 dan Kenyataan 
Media “Hanya Kerja Pembinaan Kritikal 

Dibenarkan Semasa PKP’’ oleh 
Kementerian Kerja Raya bertarikh 30 Mei 
2021; 

iii. Permohonan Surat Kebenaran 
Beroperasi Bagi Sektor Yang Dibenarkan 
oleh Kerajaan Sepanjang PKP oleh 
Kementerian Perdagangan 
Antarabangsa dan Industri (MITI) melalui 
portal CIMS 3.0 bertarikh 31 Mei 2021; 
dan 

iv. Soalan Lazim (FAQ) Mengenai 
Pekerjaan Semasa Perintah Penutupan 
Penuh Sektor Sosial dan Ekonomi (Total 
Lockdown) oleh Kementerian Sumber 
Manusia (KSM) bertarikh 31 Mei 2021. 

 
Mengambil sepenuh tanggungjawab dan 
tindakan segera sewajarnya mengikut SOP 
berkaitan sekiranya berlaku jangkitan di 
kalangan pekerja. 
 
 

 

BAHAGIAN PENGURUSAN ASET                                                                  
KEMENTERIAN PENDIDIKAN MALAYSIA                                                                
1 JUN 2021 


